INUIT ATAQATIGIIT &

Inatsisartuni

UKA 43-53/2020
11.11.2020
Agathe Fontain

Imm. 43

Meeqqat atuarfianni alloriarfinni tamani atuartut akornanni kinguaassiutitigut piumassuseqarnerup
ganoq issusianut,  kinguaassiutitigut = nappaatinut, kissaatiginngisamik  naartulertarnernut,
killiliisarnissaannut  kiisalu timikkut digitalitigullu innimiilliuutinut ilisimasanut tunngatillugu
Naalakkersuisut misissuinissamik suliagaqqullugit Inatsisartut aalajangiiffigisassaatut siunnersuut.
Misissuinermit inernerit 1. januar 2022 nallertinnagu sagqqummiunnegqassapput.

(Inatsisartunut ilaasortaq Stine Egede, Inuit Ataqatigiit)

Imm.53

Qarasaasiami inuinnaat naapittarfiini qanoq pissusilersornissamut immitsinnullu oqaloqatigiittarnitsinnut
sammisalimmik  paasititsiniaanermik  suliagarnissamut,  aallartitsinissamullu ~ Naalakkersuisut
pegqunegarnissaannik Inatsisartut aalajangiiffigisassaattut siunnersuut.

(Inatsisartunut ilaasortaq Nivi Olsen, Demokraatit)

Siunnersuuteqgartup Stine Egede-p siunnersuutiminut tunngavilersuutaani, kisitsisit saggummiussai, iminik
suliassaqarnitsinnik iliuusegartariagarnitsinnillu ersersitsipput.

Pinegartut ukiorpassuarni paasititsiniaanikkut pinaveersaartitsinikkullu pingaartinneqarlutik
aallunnegarsimapput.  Paasisitsiniaanerit  amerlasuut, paasinartullu  ingerlanneqareerput. Inuit
paasinnikkusuttut periarfissagarput ilisimasaqgalernissaminnik, gaammarsagaappummi.

Taamaakkaluartoq kisitsit saggummiunneqartut takutippaat, suli allatut iliornikkut gaammarsaanerit
pisariagartut.

Meeqqgat ilisimasassaat sammigutsigit mininneqarsinnaanngillat, angajoqgaat akisussaaffiat qanoq
angitigisoq. Taakkuuppummi meeqgaminnut ilinniartitsisussat, meeqqat timimik paarinissaanut. Meeqqat
ilikkarsimasariaqarpaat, ganoq pingaartigisoq timimik paarinissaat, ilisimasariagarpaat aamma namminneq
akisussaaffeqarlutik. Timaat allat paarinavianngikkaat, kisianni nammineq.

Ukiorpassuarni eqgartortuarparput tamanna, soorlumi aamma ilinniusianik peqgartoq atuarfinni
eqqgartorneqassatillugu. llinniusiat pitsaasuusimanngillat? Sunaana amigaataasoq? Assersuutigalugu
meeqqat atuarfianni Inuttut inerikkiartornermi ilikkagassatut pilersaarutit 2002-minngaaneersuupput.
Taakku gimerlooraanni kinguaassiuutitigut atornerluineq annikitsuaraararsuarmik taaneqarsimavoq. Inuit
Ataqatigiinni isumaqarpugut kinguaassiuutitigut atornerluinerit annikilliartortissagutsigit,
annertunerungaartumik meeqqgat atuarfiat aallaavigalugu iliuuseqgartariagartugut. Meeqgat ukiumikkut
pisinnaasaat  aallaavigalugit qaqugukkut killissamik  gaangiiffiginegarnermik  killiliisassanersut,
gaangiiffigineqarunik kimut / sumut saaffiginnissanersut. Ajorluinnartumillu pisogarsimatillugu, soorlu
pinngitsaaliisogarsimatillugu, imaluunniit assingusunik pisogartillugu ganoq pingaartigisoq piaartumik
susassaqgartunut, soorlu politiinut nalunaaruteqgartarnissaq. Tamannami pinngikkaangat, ilaatigut
uppernarsaatissat maanngaannartarmata, suliallu ilaatigut unitsiinnartariagarneranik kinguneqartarlutik.

Pagqumiginnittarnerup gaangeriartornissaanut periarfissatsialaavoq atuarfimmi kinguaassiuutit pillugit
peqginnartumik eqqgartuineq. Paqumisunnerup kinguneranik pissanganartorsiutinngorsinnaasartoq
nalunngilarputtaaq. Soorunalimi angerlarsimaffimmi tamanna ilinniagassaagaluarpoq, kisianni aamma



nassuerutigisariagarparput amerlasuut  paqumiginnivissuusarmata, ilaallu aamma namminneq
tamakkuninnga meeraanerminni eqgartuegatigineqarsimatinnatik eqgartuinissaminnut sapersartarmata.

KNR TV-kut paasititsiniaanerit titartakkatigut ingerlanneqgartut pitsaasuupput, takuneqartarlutillu, agqutit
taakku akulikinnerusumik atortarsinnaagaluarpagut, takoqginnegarsinnaappummi.

lliuusissarput nutaaq nassaarissagutsigu, siunnersuumisut paasisimasariagarparput, samminiakkatta
ilisimasaat sumiinnersut, immagalu aamma angajoqqaat ilisimasaat ganoq annertutiginersut. Taamaattumik
Killiliisa lll-ip innersuussutai qujarulluinnaraluarlugit, taamaattoq amigaateqgarsoraavut. Tassami ullutsinni
atornerlueriaatsit  assigiinngitsorpassuanngornikuupput, soorlu internet aqqutigalugu meeqqgat
sallogittarneqgarlutik “ukiogataasuusaarlutik” inersimasunit pakasarneqartarput, ilaatigut kinguneqartarluni
atisaganngitsut assileriarlugit assit sallunaveeqqusiullugit meeqgat  atoqatigineqartarlutik,
taamaasiunngippata assit sagqummiunneqassasut sioorasaarnegartarlutik. Taamaattumik sammisaq
annertuvoq, iluatsissappallu amerlasuut peqataanissaat pisariaqarluni. Qularutissaanngilag Killiliisami
pilersaarutinut  ilanngullugu  suliarinegaruni, minnerunngitsumik meeqqgat atuarfiani Inuttut
inerikkiartornermi ilikkagassanut inerisaanissamuttaaq iluaqutissanngorlugu suliarinegaruni, pitsaasumik
inerneqarumaartoq.

Inuit Atagatigiinniit lliniusiat MIO-p sanatinnikuusai "Uangaana Timiga” aammalu , Akullernut iliniusiat
"Meeqqat pisinnaatitaaffiisa skemanut ikkunnissat” suliat pitsaasutut isigalugit, nutarternissaat
angorusupparput. Angajullernullu aamma sanasogarnissaa kissaatigalugu.

Siunnersuutip siunertaa ilikkagassanut ilaatinnissaa anguniarlugu allannguutissatut siunnersuuteqarpugut,
imaattumik:

”"Meeqqat atuarfianni alloriarfinni tamani atorneqartussanik, kinguaassiuutitigut killissamik
gaangiiffigitinnginnissamik ilisimaarinnillualernissaq siunertaralugu ilinniutinik atuagaaqqamik
ilinniusiortoqarnissaanik Naalakkersuisut suliagaqqullugit Inatsisartut aalajangiiffigisassaattut
siunnersuut. Atuagaq Inuttut Ineriartornermi ilikkagassatut pilersaarutinut ilinniartitsinermut atatillugu
pinngitsoorani samminegartussaalluni ilaalissaaq.”

Inatsiartunut ilaasortap Nivi Olsen-p Demokraatiiit siunnersuutaa paasilluarparput. Inuit Atagatigiit
akuerinngilluinnarpaat, akerartuinermik, sakkortusaareqqusinermik, nikassaanermik, pissusilersorneq.

Facebook attavegaat pitsassuugaluarpoq, siaruapallatitsiniaanermut aqgqutaagami, inuppassuillu
atuagassaanik,  takusassaanillu  siammarteriffiulluni.  Illumulli  pitsaasumik  atornegaraluaruni
gaammarsaanermut aggqutaammat, inunnut amerlanerpaanut anngutitsisinnaalluni.

Nuannersumimmi atorlugu, iluagaagq.

Facebook-ip siammarterisinnaassusaa atorluarnegaqaagq. pitsaasunut, pitsaanngitsunullu.

llagarput, aallaannginnami illoqutigiit akornanni, imminnut oqaloqatigiissinnaanatik, fb-kut oqaloqgatigiittut,
ilagarput aappariinnerup iluani akaareqatigiinnatik, imminnut sagqummiuttagattaartunik, ilami
avinnerminnut peqqutit sagqummiukkaat, tamat takkuanni. lla taamaattut, privatiulluinnartut, inuit allat
susassarinngisaat, allaat sagqummiunneqartarput.

Taakkorpiaapput, qanorsuaq pissusilersorsinnaanermut ammaassisut taaneqgarsinnaasut ilaat.

Inogarpormi, inogatit pisat saannagit, ungasianiit akornuserneqarani  saassusinissaminnut
sapiissuseqaleriataartunik, uffa inuk kiinerluni saallugu ogaluukkaluaruniuk, taamaaliornaviarani.

Eggaamaneqassaaq, meeqqatta gqanoq oqaluttugut tusaasarpaat, ilagarput nammineq fb-kut malinnaasunik,
isumaqgarput angajoqgqaamik oqaatsit atugaat, akuerisaasut, taamatullu namminneq aamma
ogalussinnaallutik.



Ernumanarsinnaasorlu, angajoqqaat privatiulluinnartumik, fb-kut saggummiisarnerat,
kinguneqgarsinnaammat, meeraasa ginngasaarnegarnerannik, kikkummi tamat takkuanni
saggqummiunnegarmata.

Taamaammat Ataatsimiititaliamut ingerlateqqipparput, nalilersoqqullugu siunnersuuteqgartup suliakkiussaa,
Naalakkersuisut allannguutissatut siunnersuutaasa iluani naammassineqgarsinnaanersoq
misissornegarniassammat.

Naalakkersuisut allannguutissatut siunnersuutaat suliarilluaqqullugit, llagutariinnermut Peqqissutsimullu
ataatsimiititaliamut ingerlateqgippagut.



